Врз основа на член  10 од Уредбата за учество на јавноста во текот на изработката на прописи и други акти, како и планови и програми од областа на животната средина („Службен весник на Република Македонија“ бр. 147/08,45/11), Министерството за животна средина и просторно планирање во врска со работниот текст на Предлог измените и дополнувањата на Законот за животната средина на ден 20.03.2012 година го објавува 

И З В Е Ш Т А Ј О Т

од консултации со јавноста
1. Работната верзија на Предлог законот за измени и дополнувања на Законот за животната средина на 27.01.2012 година беше доставен до следните органи и институции:

· органи на државната управа

· Заменик претседателот на Владата на Република Македонија задолжен за економски прашања;

· Секретаријат за европски прашања;

· Министерство за земјоделство, шумарство и водостопанство;
· Министерство за економија;

· Министерство за информатичко општество и администрација;

· Министерство за локална самоуправа;

· Секретарија за законодавство.
· Бизнис заедницата

· Сојуз на Стопански комора на Република Македонија;

· Стопанска Комора на Република Македонија;

· Стопанска Комора на северозападна Македонија.
· Единиците на локална самоуправа

· Заедница на единици на локална самоуправа.
2. Министерството за животна средина и просторно планирање на ден 30.01.2012 година ги објави предложените измени и дополнувања на Законот за животната средина на веб страната на министерството (www.moepp.gov.mk) како и на порталот на енер (www.ener.gov.mk).
3. На 15 Март 2012 година во просториите на Стопанската комора на Македонија беше одржана јавна расправа на која присуствуваа претставници од невладиниот сектор, бизнис заедницата и органите на државната управа. 
На јавната расправа беше договорен рок до 21.03.2012 година во кој заинтересираните субјекти можат достават дополнителни забелешки за кои беше разговарано и кои беа предложени од страна на присутните на јавната расправа (Истите се вклучени во Прилог 1). 

Сите забелешки, мислења и коментари кои беа дадени на јавната расправа се дадени во Прилог 1 на овој извештај. Во прилогот е даден преглед на прифатени забелешки како и образложение за оние забелешки кои не се прифатени.

МИНИСТЕР,

       Абдилаќим Адеми
Бр.

________, 2012 година

Скопје


















Прилог 1
	Забелешки од јавната расправа одржана на 15.03.2012 година по Предлог Законот за измените  и дополнувањата на Законот за животната средина



	Забелешки од Работната група за учество на јавност

	Предлог забелешки доставени до МЖСПП од заинтересирани страни (невладини организации, општини, правни и физички лица, ЗЕЛС и професионални здруженија)
	Сегашна состојба
	Нова состојба
	Коментар на МЖСПП

Во однос на предлогот да се променат роковите генерален став на МЖСПП е роковите да не се менуваат од причина што се работи за разумни рокови кои во моментот кога беа усвојувани законите беше постигнат усогласеност помежу јавноста, бизнис заедницата и другите заинтересирани страни.

	Член 103 став 1

Во рок од 30 дена од објавувањето на барањето, јавноста може да ги достави своите мислења и ставови во писмена и електронска форма. По барање на јавноста, органот на државната управа надлежен за работите од областа на животната средина може да го продолжи рокот за дополнителни 30 дена (неприфатливо).
	(1) Во рок од 30 дена од објавувањето на барањето, јавностa може да ги достави своите мислења и ставови во писмена форма.
	(1) Во рок од 30 дена од објавувањето на барањето, јавностa може да ги достави своите мислења и ставови во писмена и електронска форма .
	Рокот од 30 дена е доволен рок во кој јавноста може да ги достави своите мислења и забелешки. Можноста за дополнителни 30 дена е дополнително продолжување на постапката. Во вакви случаи мора да се води сметка и за инвеститорот односно лицето кое има поднесено барање за издавање на ИСКЗ дозвола.

Дополнително, согласно член 102 став 3 од Законот за општа управна постапка, доколку јавноста има потреба од дополнително време за да може да го изрази своето мислење, јавноста може со допис во законски одредениот рок да го информира министерството дека е потребно дополнително време за доставување на мислењето и по подготовката на истото да ги достави до МЖСПП. Во тој случај, МЖСПП ќе ги земе во предвид мислењата доставени по истекот на рокот.

Во однос на доставување на забелешки во електронска форма забелешката е прифатлива.

	Предлог за измена и дополнување на чл.107, ст.13:
Нацртот на А-интегрираната еколошка дозвола се објавува за јавноста на начин пропишан од страна на министерот кој раководи со органот на државната управа надлежен за работите од областа на животната средина. Јавноста може да ги достави своите коментари и забелешки во рок од 15 работни дена (неприфатливо) од денот на објавување на нацртот на дозволата. На барање на јавноста, операторот е должен да организира јавна расправа за Нацрт А – дозволата согласно член 103 став (4) од овој закон.“ (прифатлива).
	Чл. 107, ст. 13

(13) Нацртот на А-интегрираната еколошка дозвола се објавува за јавноста на начин пропишан од страна на министерот кој раководи со органот на државната управа надлежен за работите од областа на животната средина. Јавноста може да ги достави своите забелешки во рок од 14 дена од објавувањето на нацртот на дозволата.
	(13) Нацртот на А-интегрираната еколошка дозвола се објавува за јавноста на начин пропишан од страна на министерот кој раководи со органот на државната управа надлежен за работите од областа на животната средина. Јавноста може да ги достави своите забелешки во рок од 14 дена од објавувањето на нацртот на дозволата.

На барање на јавноста, операторот е должен да организира јавна расправа за Нацрт А – дозволата согласно член 103 став (4) од овој закон.“.
	Во однос на можноста за јавна расправа забелешката е прифатлива.

Во однос на промена на рокот од 14 дена во 15 работни дена е неприфатливо од причини што пропишаниот рок е доволен за доставување на забелешки.

	Предлог за измена и дополнување на чл.136, ст.1, 2 и 4:
„(1) Органот на државната управа надлежен за работите од областа на животната средина, градоначалникот на општината и градоначалникот на градот Скопје се должни конечното барањето за добивање на дозвола за усогласување со предлогот на оперативниот план да го објават во најмалку еден дневен весник достапен на целата територија на Република Македонија и на нивните веб страни, во рок од седум дена од денот на комплетирање на конечното барањето, со информации каде што јавноста може да има пристап до истото за да го разгледа во целост и/или да даде мислење.

(2) Органот на државната управа надлежен за работите од областа на животната средина, градоначалникот на општината и градоначалникот на градот Скопје, можат да организираат јавна расправа во рок не подолг од 25 дена од денот на објавувањето на барањето согласно член 103 став (4) од овој закон (не прифатлива).
(4) По исклучок од ставот (2) на овој член надлежниот орган за издавање на дозволата е должен да организира јавна расправа од ставот (2) на овој член, кога до него е доставено барање за одржување на јавна расправа во рок од 30 (неприфатлива) дена од денот на објавувањето на барањето: 
-  од страна на најмалку едно здружение на граѓани за заштита и унапредување на животната средина, 
- од страна на најмалку еден субјект од засегната јавност, 
- тоа го барале градоначалникот на општината и/или градоначалникот на општините во градот Скопје, и/или градоначалникот на градот Скопје во случај на издавање на дозволи за усогласување со оперативен план за А-интегрирани еколошки дозволи и Б -интегрирани еколошки дозволи.“
	Чл.136
(Објавување на барањето за дозвола за усогласување со оперативен план и одржување на јавна расправа)
(1) Органот на државната управа надлежен за работите од областа на животната средина, градоначалникот на општината и градоначалникот на градот Скопје се должни барањето за добивање на дозвола за усогласување со предлогот на оперативниот план да го објават во најмалку еден дневен весник достапен на целата територија на Република Македонија, во рок од седум дена од денот на приемот на комплетното барање, со информации каде што јавноста може да има пристап до истото за да го разгледа во целост и/или да даде мислење. Oбјавата на барањето е на трошок на барателот на дозволата.

(2) Органот на државната управа надлежен за работите од областа на животната средина, градоначалникот на општината и градоначалникот на градот Скопје, можат да организираат јавна расправа во рок не подолг од 25 дена од денот на објавувањето на барањето.

(4) По исклучок од ставот (2) на овој член надлежниот орган за издавање на дозволата е должен да организира јавна расправа од ставот (2) на овој член, кога до него е доставено барање за одржување на јавна расправа во рок од 20 дена од денот на објавувањето на барањето: 
-  од страна на најмалку едно здружение на граѓани за заштита и унапредување на животната средина, 
- од страна на најмалку еден субјект од засегната јавност, 
- тоа го барале градоначалникот на општината и/или градоначалникот на општините во градот Скопје, и/или градоначалникот на градот Скопје во случај на издавање на дозволи за усогласување со оперативен план за А-интегрирани еколошки дозволи и Б -интегрирани еколошки дозволи.

	чл.136, ст.1, 2 и 4:
„(1) Органот на државната управа надлежен за работите од областа на животната средина, градоначалникот на општината и градоначалникот на градот Скопје се должни конечното барањето за добивање на дозвола за усогласување со предлогот на оперативниот план да го објават во најмалку еден дневен весник достапен на целата територија на Република Македонија и на нивните веб страни во рок од седум дена од денот на приемот на комплетното барање, со информации каде што јавноста може да има пристап до истото за да го разгледа во целост и/или да даде мислење.

(2) Органот на државната управа надлежен за работите од областа на животната средина, градоначалникот на општината и градоначалникот на градот Скопје, можат да организираат јавна расправа во рок не подолг од 25 дена од денот на објавувањето на барањето .
(4) По исклучок од ставот (2) на овој член надлежниот орган за издавање на дозволата е должен да организира јавна расправа од ставот (2) на овој член, кога до него е доставено барање за одржување на јавна расправа во рок од 20  дена од денот на објавувањето на барањето: 
-  од страна на најмалку едно здружение на граѓани за заштита и унапредување на животната средина, 
- од страна на најмалку еден субјект од засегната јавност, 
- тоа го барале градоначалникот на општината и/или градоначалникот на општините во градот Скопје, и/или градоначалникот на градот Скопје во случај на издавање на дозволи за усогласување со оперативен план за А-интегрирани еколошки дозволи и Б -интегрирани еколошки дозволи.“
	Прифатлива забелешка за објава на барањето на веб страната и од денот на комплетирањето на барањето.

Нема потреба од упатување на член 103 став 4 затоа што во законот во член 122 став 4 е наведено дека  во постапката за добивање на Б - интегрирана еколошка дозвола соодветно се применуваат одредбите за добивање на А - интегрирана еколошка дозвола од Главата XII точка 1 од овој закон. 

Во однос на забелешката за рокот од 20 дена да биде 30 дена е неприфатлива од причина што целта на јавната расправа е да се дискутираат сите забелешки што се пристигнати до денот на нејзиното оддржување, поради овој рок е определен да завршува пред одржувањето на јавната расправа. 



	Предлог за воведување на нов член – 140 а со наслов „Издавање на дозвола за усогласување со оперативен план и регистар“:
„(1) Во рок од десет дена од денот на издавањето на дозволата за усогласување со оперативен план, органот на државната управа надлежен за работите од областа на животната средина, градоначалникот на општината и градоначалникот на градот Скопје се должни во најмалку еден дневен весник достапен на целата територија на Република Македонија и на својата веб страница, да објават дека е издадена дозвола за усогласување со оперативен план, со информации каде што може да се добие на увид дозволата заедно со оперативниот план. Објавата во дневниот весник е на трошок на барателот на дозволата.
(2) Жалба против издадената дозвола за усогласување со оперативен план од ставот (1) на овој член може да се поднесе од страна на засегнати правни и физички лица, како и од здруженија на граѓани основани заради унапредување и заштита на животната средина, до Државна комисија за одлучување во управна постапка и постапка од работен однос во втор степен, во рок од 30 дена од објавувањето на дозволата .
(3) Органите од членот 135 став (1) на овој закон се должни да водат Регистар на дозволи за усогласување со оперативни планови. Градоначалникот на општината и градоначалникот на градот Скопје, се должни да доставуваат податоци за дозволите за усогласување со оперативни планови до органот на државната управа надлежен за работите од областа на животната средина, во согласност со прописот од ставот (6) на овој член.
(4) Министерот кој раководи со органот на државната управа надлежен за работите од областа на животната средина поблиску ја пропишува содржината на дозволата за усогласување со оперативен план и начинот на водење, како и начинот и постапката на кои се доставуваат податоците за Регистарот од ставот (5) на овој член.“


	Чл. 140
(содржина на дозволата за усогласување со оперативен план)

(1) Во дозволата за усогласување со оперативен план се утврдува висината на финансиската гаранција, која треба да ја обезбеди операторот, како посебна мерка за обезбедување на реализацијата на оперативните планови, доволна за покривање на трошоците за спроведување на една фаза од оперативниот план со средна вредност.
(2) Сите постојни дозволи поврзани со инсталацијата за која се прибавува А-интегрирана еколошка дозвола, соодветно се интегрираат во дозволата за усогласување со оперативен план, доколку се опфатени во оперативниот план.
(3) По исклучок, кога во дозволата за усогласување со оперативен план не се предвидени финансиски гаранции од ставот (1) на овој член, тогаш во дозволата се определуваат посебни пенали на товар на операторите на инсталациите, кои се активираат доколку операторите не се придржуваат кон утврдените мерки, рокови и услови во дозволата.
(4) Во рок од десет дена од денот на издавањето на дозволата за усогласување со оперативен план, органот на државната управа надлежен за работите од областа на животната средина, градоначалникот на општината и градоначалникот на градот Скопје се должни во најмалку еден дневен весник достапен на целата територија на Република Македонија и на својата веб страница, да објават дека е издадена дозвола за усогласување со оперативен план, со информации каде што може да се добие на увид дозволата заедно со оперативниот план. Објавата во дневниот весник е на трошок на барателот на дозволата.
(5) Органите од членот 135 став (1) на овој закон се должни да водат Регистар на дозволи за усогласување со оперативни планови. Градоначалникот на општината и градоначалникот на градот Скопје, се должни да доставуваат податоци за дозволите за усогласување со оперативни планови до органот на државната управа надлежен за работите од областа на животната средина, во согласност со прописот од ставот (6) на овој член.
(6) Министерот кој раководи со органот на државната управа надлежен за работите од областа на животната средина поблиску ја пропишува содржината на дозволата за усогласување со оперативен план и начинот на водење, како и начинот и постапката на кои се доставуваат податоците за Регистарот од ставот (5) на овој член.
	
	Доколку поинаку не е регулирано во главата - дозволи за усогласување со оперативни планови, во постапката за добивање на дозволи за усогласување со оперативни планови соодветно се применуваат одредбите од Главата XII на овој закон, ова значи и во однос на правото на жалба. Имено во глава XII член 108 став (5) стои: Жалба против решението (Решение за издавање на А интегрирана еколошка дозвола) може да се поднесе од страна на засегнати правни и физички лица, како и од здруженија на граѓани основани заради унапредување и заштита на животната средина до .......)


	Одговорност за штета
	
	
	

	Предлог за измена и дополнување на чл.157, ст.2 , а2 и усогласување со чл.3, ст.1, т. б од Директивата

„ Одговорноста за еколошка штета настанува заради:
· Непосредна закана од штета врз заштитени видови и природни живеалишта или штета врз заштитени видови и природни живеалишта, која настанала како последица на вршење на професионалните активности кои не се определени со прописот од ставот (3) на овој член, доколку штетата е настаната по вина или од небрежност на операторот.“

	Чл.157, ст. 2
(одговорност за еколошка штета)

Одговорноста за еколошка штета настанува заради: 
- непосредна закана од еколошка штета или еколошка штета која настанала како последица на вршење на професионални активности определени со прописот од ставот (3) на овој член и/или 
- непосредна закана од штета врз заштитени видови и природни живеалишта или штета врз заштитени видови и природни живеалишта, која настанала како последица на вршење на професионалните активности определени со прописот од ставот (3) на овој член, без оглед на степенот на вина на операторот.
	Чл.157, ст. 2

Непосредна закана од штета врз заштитени видови и природни живеалишта или штета врз заштитени видови и природни живеалишта, која настанала како последица на вршење на професионалните активности кои не се определени со прописот од ставот (3) на овој член, доколку штетата е настаната по вина или од небрежност на операторот.“.

	Делот за одговорност за штета врз животната средина не е предмет на измена во овој момент затоа што во однос на доесегашното искуство и спроведување на одговорноста на штета не е доволно за да се пристапи кон измена на овој дел од законот. Со оглед дека оваа глава започнува да се применува од јануари 2012 година очекуваме од искуството од примената да добиеме повеќе насоки во промената во оваа глава на Законот за животна средина. 

Сепак предлогот во првиод дел е прифатен. Останатите предлози ќе бидат разгледани во наредните фази на измена на законот. 

	Наш предлог за воведување на нов став во чл.159 и транспонирање на чл.12 од Директивата

По чл. 159, ст. 1 од Законот за животна средина се додаваат два нови ставови кои гласат:

Чл.159, ст.2 :„Правни или физички лица, вклучувајќи ги и граѓанските здруженија формирани заради заштита на животната средина,  коишто се директно загрозени или трпат последици од настаната еколошка штета, или, пак, имаат доволен интерес во одлуката која е поврзана со штетата, имаат право да поднесат до Министерство за животна средина и просторно планирање известување за настаната еколошка штета или за непосредна опасност од еколошка штета и имаат право да побараат Министерството да ги преземе сите неопходни мерки за спречување или ремедијација на еколошката штета.“  

Чл.159, ст.3: „Во случаи кога барањето за преземање сите неопходни мерки за спречување или ремедијација на еколошка штета поднесено од страна на засегнатата јавност е разумно образложено дека постои непосредна опасност или веќе настаната еколошка штета, Министерството за животна средина и просторно планирање е обврзано да го разгледа поднесеното барање. Откако Министерството ќе му даде можност на релевантниот оператор да ги изнесе своите ставови по однос на поднесеното барање од засегнатата јавност, ќе го информира поднесителот на барањето за донесената одлука и истата соодветно и целосно ќе ја образложи.“
	Чл.159, ст.1
(реституција на еколошка штета)

(1) Правно или физичко лице, како и здружение на граѓани формирано заради заштита на животната средина, коешто е директно загрозено или трпи последици од настанатата еколошка штета, има право пред надлежен суд од операторот да бара: 
1) да изврши враќање во почетната состојба на животната средина или 
2) надомест за сторена еколошка штета, во согласност со општите прописи за надоместок на штета, доколку е невозможно враќање во почетната состојба.
	
	Делот за одговорност за штета врз животната средина не е предмет на измена во овој момент затоа што во однос на доесгашното искуство и спроведување на одговорноста на штета не е доволно за да се пристапи кон измена на овој дел од законот.  Со оглед дека оваа глава започнува да се применува од јануари 2012 година очекуваме од искуството од примената да добиеме повеќе насоки во промената во оваа глава на Законот за животна средина.

	ЗАБЕЛЕШКИ ОД ЗЕЛС

	Член 24 во став 7 се додава: Органот надлежен за одобрување на елаборатот од ставовите (4) и (5) на овој член ќе пристапи кон постапка за одобрување или одбивање на проект доколку кон Барањето поденсено од правното или физичко лице носител на проектот задолжително се приложени : извод од урбанистички план,  градежна  дозвола, решение за намена или пренамена, или договор за закуп, како и дозвола за вршење трговска дејност. 


	
	
	Неприфатлива од следните причини:

- елаборатот е услов за добивање на дозвола за градба и за добивање на други дозволи.

	Член 24 се додава нов став 6 кој гласи: Владата на Република Македонија, на предлог на министерот кој раководи со органот на државата управа надлежен за работите од областа на животната средина, пропишува тарифник за одобрување на елаборати како еднократен надоместок при поднесување на барањето за трошоци настанати при разгледување на документација, увид на терен, инспекциски надзор и издавање решение за одобрување или одбивање од страна на органот на државната управа надлежен за работите од областа на животната средина, градоначалникот на општината, градоначалникот на градот Скопје и градоначалникот на општината во градот Скопје.  


	
	
	Неприфатливо

При поднесување на барањето за одобрување на елаборатот се плаќа административна такса од 600 денари и нема можност за воведување на дополнителен надоместок од причини што не се работи за многу сложена постапка која предизвикува дополнителни трошоци. Воедно одобрувањето на елаборатот преставува дел од аминистративните обврски на органите. 



	По член 129, се додава нов член 129-а кој претставува член 15 од Правилникот за постапката за добивање Б-интегрирана еколошка дозвола. 

	
	
	Неприфатливо, правниот основ е даден во член 122 став 3 од Законот за животната средина, согласно кој е пропишан член 15 од Правилникот.

	Во член 135 став 5 точката се брише и се додава: и да поднесе барање за добивање А,  односно Б-интегрирана еколошка дозвола. 


	(5) Операторите се должни барањето од ставот (1) на овој член да го достават до надлежниот орган од членот 135 став (1) на овој закон, почнувајќи од 1 јануари 2006 година и најкасно до 31 декември 2009 година, а во согласност со временскиот распоред што го утврдува Владата на Република Македонија, на предлог на министерот кој раководи со органот на државната управа надлежен за работите од областа на животната средина.


	
	Неприфатливо од причини што барањето за добивање на А односно Бе интегрирана дозвола за постојните инсталации се врши од кога ќе се исполнат во целост оперативните планови од дозволите за усогласување.



	Во член 142 се додава нов став 3 кој гласи: При промена на законската регулатива и подзаконските акти, дозволите за усогласување со оперативен план се менуваат по службена должност со решение за измена на дозволата. 
	Член 142

Измени во дозволата за усогласување со оперативниот план

(1)Дозволата за усогласување со оперативен план може да се измени, ако: 
- операторот на инсталацијата предложи поефикасно решение од гледна точка на животната средина, 
- потребата од измена е резултат на измената во законите и во другите прописи, 
- дојде до промена во најдобрите достапни техники или 
- генералната еколошка ревизија тоа го бара. 

(2) Постапката за измена на дозволата за усогласување со оперативен план се спроведува во согласност со одредбите од овој закон кои се однесуваат на издавањето на дозвола за усогласување со оперативен план.
	Во член 142 по ставот (2) се додава нов став (3) кој гласи:

„(3) По исклучок на став (2) од овој член доколку причина за измена на дозволата е измена на граничните вредности утврдени во законите и другите прописи, дозволите за усогласување со оперативен план се менуваат по службена должност од страна на органот на државната управа надлежен за работите од областа на животната средина односно општините или

 градот Скопје со донесување на решение за изменување на дозволата за усогласување со оперативен план без спроведување на постапката за измена на дозволата.“


	Прифатено

 

	Во член 142-а став 1 алинеја 3 по запирката се додава: освен кога дозволата се менува по службена должност.
	Член 142-а

Надоместок за дозвола за усогласување

(1) Операторите на инсталациите се должни да плаќаат надоместок: 
- при поднесување на барање за добивање на Дозвола за усогласување со Оперативниот план, 
- за поседување на Дозвола за усогласување со Оперативниот план, кој се плаќа годишно, 
- за измена на Дозволата за усогласување со Оперативниот план, 
- за редовен надзор на инсталацијата, во согласност со Дозволата за усогласување со Оперативниот план и 
- при затвoрање на инсталацијата. 


	Надоместок за дозвола за усогласување

(1) Операторите на инсталациите се должни да плаќаат надоместок: 
- при поднесување на барање за добивање на Дозвола за усогласување со Оперативниот план, 
- за поседување на Дозвола за усогласување со Оперативниот план, кој се плаќа годишно, 
- за измена на Дозволата за усогласување со Оперативниот план, освен во случаите од член 142 став (3)“.  
- за редовен надзор на инсталацијата, во согласност со Дозволата за усогласување со Оперативниот план и 
- при затвoрање на инсталацијата. 

	Прифатено

	Во член 201 , во став 1 се додава нова точка 15 која гласи: да презема активности и да постапува согласно член 20 од овој Закон , а точка 15 станува точка 16 од истиот став. 


	
	
	Не е прифатливо. 

Нема потреба од измена затоа тшо Членот 20 се однесува на општи обврски поради што од него не произлегуваат конкретни активности. Воедно во членот 201 став 1 точка 15 стои дека инспекторот може „да утврди и други состојби заради обезбедување на спроведување на овој и друг закон„ што овозможува инспекторт доколку утврди да преземе и активности согласно член 20.

	Во член 206, став 3 се менува и гласи : Доколку резултатите од испитуваните анализи и мерења од став 2 алинеја 2 и 3 на овој член не се совпаѓаат со граничните утврдени вредности или со граничните вредности утврдени со дозволата,  трошоците за испитуваните анализи и мерења се на терет на операторот.
	
	
	Не е прифатливо.

Целта на земањето на примероци е да се направи контрола на податоците што се доставени од правното лице, во случај кога со инспекциски надзор му е наложено да врши мерења. Трошоците ќе паднат на операторот само тогаш кога контролните мерења покажале неусогласеност со податоците што ги доставил операторот. Доколку податоците што ги доставил операторот покажале дека емисииге ги надминуваат граничните вредности, мала е веројатноста дека инспекторот ќе наложи контролни мерења.  

Воедно ова прашање е регулирано со член 206 став (3) од законот. 

	Во член 212-ѓ, став 1 точка 1 по зборовите„ во елаборатот“ се додава: е одбиен или не е одобрен од надлежен орган.   
	
	
	Не е прифатливо.

Во прекршочна одредба не може да се предвиди прекршок доколку елаборатот е одбиен или не е одобрен од надлежниот орган. 

Ваквите случаи се опфатени во член 212 – ѓ односно дека субјектот нема елаборат за заштита на животната средина.  Странката има право на жалба и водење на административна постапка доколку елаборатот му е одбиен или се уште не е одобрен од надлежниот орган. 

	Член 6 од ПРЕДЛОГ ИЗМЕНИТЕ И ДОПОЛНУВАЊА, а се однесува на член 126 од Законот да се избрише бидејќи е нејасен, или да ни се достави дополнително објаснување за истиот.
	
	
	Техничка корекција на членот

	Член 8  од ПРЕДЛОГ ИЗМЕНИТЕ И ДОПОЛНУВАЊА, а се однесува на дополнување на член 136 став 1, 2 и 3 од Законот за животна средина, наместо „комплетното барање“ измена да има само во став 1, односно во рок од седум дена од комплетирање на барањето, со информации каде што јавноста може да има пристап до истото за да го разгледа во целост и/или да даде мислење. 
	
	
	Не е прифатливо од причина што акцентот се става на фактот дека треба да се објави комплетното барање со сите податоци кои се содржат во него, освен оние што се заштитени како тајни податоци. Зборот комплетирање на барањето не е помалку прецизен збори и ненаметнува обврска органот да ги достави сите податоци на јавноста, односно да го објави комплетното барање. 

	Член 13 од ПРЕДЛОГ ИЗМЕНИТЕ И ДОПОЛНУВАЊА, а се однесува на додавање нов член 147-а во Законот за животна средина за политика на спречување на хаварии- да се додаде нов став (6) кој гласи: (6) Секој систем кај кој што постои опасност од хаварија се задолжува да уплати средства во сопствен гарантен фонд (фонд за санирање на хаварии) во износ од највисокиот износ што би бил потребен за да се санира претпоставената хаварија.


	
	
	За овој предлог е потребно дополнително објаснување со оглед на тоа што не е наведено образложение од кои причини се бара оваа измена како и како истата ке се реализира. Воедно овој предлог треба да се разгледа со индустријата и да се види нивното мислење. Ваквиот гарантен фонд може да преставува дополнително оптоварување на индустријата. 

	ОПШТИНА ИЛИНДЕН

	Нов член 184

(1) Инсталациите/рафинериите за производство на нафта и нафтени деривати имаат обврска да плаќаат надоместок за производство на нафта и нафтени деривати на општините и градот Скопје на чие подрачје ја вршат дејноста.

(2) Висината на надоместокот, начинот, и постапката за утврдување, пресметување, уплатување, како и роковите за пресметување и уплатување на надоместокот ги пропишува министерот кој раководи со органот на државната управа надлежен за работите од живонтата средина во согласност со министерот кој раководи со органот на државната управа надлежен за работите од областа на финансиите.
	
	
	Во законот за животна средина во член 184 е пропишана висината на надоместокот за нафтени деривати, во кое јасно наведено дека обврзник за плаќање на овој надоместок е правното лице кое произведува или увезува нафтени деривати. Доклку би се прифатил овој предлог тогаш тоа би довело до двојно оданочување на производителите на нафтени деривати. 



	Во член 184 по став 9 се додаваат два нови става  10 и 11
(9) Средствата собрани од надоместокот од став 1 на овој член се користат за финансирање на програми и активности за управување со животната средина во однос на влијанијата од нафтениот сектор и тоа во подрачјата на општините сразмерно на приходот остварен од наплата на овој надоместок.

(10) Владата на република Македонија на предлог на министерот кој раководи со органот на државната управа надлежен за работите од областа на локалната самоуправа, а во согласност со министерот кој раководи со органот на државната управа надлежен за работите од областа на економијата  и министерот кој раководи со органот на државната управа надлежен за работите од областа на животната средина  донесува Уредба за методологија за распределба на средства остварени како приход од надоместокот од став 1 на овој член.
	
	
	Добиените средства од надоместокот се распределуваат со Програма за инвестирање во животната средина. 

Корисници на средствата од програмата се правни и физички лица вклучувајќи ги органите на државната управа, како и органите на единиците на локална самоуправа ои реализираат програми, проекти и други слични активности за заштита и унапредување на животната средина.

Средствата од програмата се користат за финансирање на подготовка и спроведување на програми, активности, проекти како и за преземање на превентивни мерки и мерки за потикнување, зачувување, одржливо користење, заштита и унапредување на животната средина.



	ЕКСПЕРТИ ЗА ЖИВОТНА СРЕДИНА

	Во член 24 да се додадат две нови алинеи

(а) Елаборатот за животна средина го изработува правно лице, регистрирано за вршење дејност во областа на животната средина, кое има вработено најмалку едно лице од листата на експерти за оцена на влијанијата врз животната средина, која ја поседува МЖСПП. 

(б) Елаборатот го потпишува овластено лице  од операторот/инвеститорот кое гарантира за веродостојност на презентираните  информации, како и експертот за оцена на влијанијата врз животната средина, вработен во правното лице кое го изработило истото.
	
	
	Воведувањето на обврската елаборатот да биде подготвен од овластено лице ќе значи дополнително оптоварување за правното или физичкото лице кое врши дејност или активност за кој е потребно подготовка на елаборат за заштита на животната средина.

За воведувањето на ваква обврска е потребно да се спроведат поопсежни консултации и токму од овие причини не може да се прифати овој предлог во ова фаза на измените.

	Допрецизирање на потребата за поднесување на писмо за намери во постапката во која МЖСПП одлучува за потребата од спроведување на постапката за ОВЖС односно изработка на елаборат за заштита на животната средина. 
	
	
	Во законот е јасно наведено дека писмо за известување за намера за изведување на проектот се поднесува за оние проекти кои се наведени во Уредбата за определување на проектите за кои задолжително се спроведува постапка за оцена на влијанието врз животната средина и критериумите врз основа на кои се утврдува потребата за спроведување на постапката за оцена на влијанието врз животната средина.

Доколку согласно Уредбата не е потребно спроведување на постапка за оцена на влијание врз животната средина се поднесува елаборат за заштита на животната средина, што е уредено со член 24 став (1) од законот.


